
PLOANIES SAN MARTIN Y LUNGIARÜ

Ciasa de Palsa: la domënia, ai 5 d'otober, vëgnel festejé tla Ciasa de Palsa a San 
Martin le De dla jënt atempada. Dales 9.30: Mëssa dla comunité ciantada dal cor 
di jogn "Kyrios". Dedô vá la  festa inant cun "Frühschoppen" cun liagnes blances y 
prezes. Düc é bel inviá da gní a tó pert. 

SAN MARTIN

La Musiga da San Martin inviëia dër bel la comunité ala Segra dl paisc, incö 
domënia, ai 28 de setëmber, cun chësc program:
10.00: Mëssa solëna te dlijia, dedô vëgnel venü crafuns da segra.
11.00: Incuntada di orghi da man - 15.00: Conzert dla Musiga da Koblach/Austria 
17.00: Conzert dla Musiga da San Scimun - 19:00: Musiga cun orghi da man
Por le mangé y bëre fistidiëia la musiga. Al sará ince n valgügn jüc por mituns.

I laurs de ressanamënt dl orghe á metü man. Tla injunta a chësta plata podëise lí 
plü avisa ci che vëgn fat.

La Ploania da San Martin tëgn la festa di maridá Iubilars la domënia, ai 12 
d'otober. Düc chi che é 10,15,20,25,30,35,40,45,50 y dessura....agn maridá é dër 
bel inviá ala Gran Mëssa y a n pice aperitif con intratenimënt musical tl salf di 
stödafüch. I Iubilars gnará proscimamënter contatá personalmënter! 

LUNGIARÜ

La Uniun di Ëi da Lungiarü inviëia düc da gní a fá le Tru dles Staziuns en domënia 
ai 5 d'otober. I piun ia dales 14.00 dala dlijia demez.

 - - - - - - - - - - - - - - - - - - -

Referat: “Strategie per vivere al meglio dentro la coppia: impariamo come!”  cun 
Giuliana Franchini y Pino Maiolo psicologs y psicoterapeuc. Ai 3 d'otober dales 
19.30 tl salf di stödafüch a San Martin La vita tla copia é öna dles perts plü 
importantes de nosta vita, mo co ciara pa fora na bona vita de copia? Y co se 
müda pa les relaziuns söla basa de esperiënzes personales, di mudamënc dla 
sozieté, dla digitalisaziun? Esistel tecniches y strategies por mioré la vita de n per?
Savunse da ascuté sö y comuniché? Y por aprofondí ciamó deplü la tematica, 
sarál la sabeda danmisdé, ai 4 d'otober, n workshop cun chisc temesc: Se 
conesciunse? I descuriun magari valch ch'i ne savun nia. Co se dessenunse pa? 
Podunse imparé da strité damí zënza se desdrüje sciöche per? La sëra ai 3 
d'otober è daverta a düc y le workshop la sabeda sará dales 8.30 ales 13.00 sön 
prenotaziun al 0474 52 45 52. Organisaziun: Comité de Raiun Val Badia 

Le Museum Ladin inviëia ala vernissage dla mostra "Upcycling Music - na 
mostra sostenibla y interativa, de y cun Max Castlunger", en vëndres, ai 3 
d'otober dales 18.00 tl Museum de Tor cun conzert dla Upcycling Band de Max 
Castlunger y d'atri; presënc: André Comploi y d'atres autorités.

26a DOMËNIA IA POR L'ANN C

Vangele do san Lüca 16,19-31
Te chël tëmp à Gejù dit: Al ê n iade n ël rich, che se vistî de purpur y lin 
fin y viô da dé a dé, s’la godon y s’la don bona. Mo dan la porta dl ricun
êl ponü n püre ël, che â inom Làzarus, dal corp plëgn de plaies. Al s’ess 
ion parè la fan cun ći che tomâ jö de mësa dl ricun. Ćinamai i ćians gnô a 
ti liché sües plaies. Do che le püre ê mort, él gnü portè dai agnui tl gremo 
de Àbraham. Inće le rich é mort y é gnü 
sopolì. Tl somonn olach’al gnô tormentè 
da n gran dolur, àl ćiarè sö y odô dalunć 
Àbraham, y Làzarus te so gremo. Dailò 
àl scraié: Pere Àbraham, mënete piće de 
mé, y ortiëia Làzarus jö da mè; al dess 
almanco toćé la piza de so dëit t’ega y 
me renfreschè la lënga, deache chësc füch 
me tichinëia. ........ Sön chëra à Àbraham 
dit: Sc’ai n’ascuta nia Mosè y i profeć,
ne se lasciarài gnanca mazè ite da crëie,
sce un ressorësc dai morć.

Gejú recorda l'insegnamënt de Mosé y di profec. 
Deach'i sun tentá da s'la tó comota, él dërt ch'i gnunse ince nos recordá
al insegnamënt di profec y al insegnamënt de Gejú.
Le cristianejim n'é degöna poltrona da s'la lascé jí buna, 
mo n tru de combatimënt spiritual cuntra la comodité
y n invit da se dé da fá por le rëgn de Dî amesa nos ite,
da se comporté cun nosc avëi y nosta richëza cun responsabilité 
y da sté ite por i debli, amará y i püri. 
Gejú ne desprijëia nia la richëza, mo ara pó saurí gní de prigo por la vita,
sc'i la conscidrun plü importanta co l'amur.                          T.D.



EDEMA - C  SAN MARTIN LUNGIARÜ
Gejú nes deura dainré les 
coltrines dl ater monn. 
Incö nes lascel ciaré ite. 
Dailó, sc'ara vá bun, 
incuntarunse Lazarus. 

Al n'é degun paraisc zënza Lazarus. Massa tert 
s'intenunse ci ch'i s'un jomé ia y suraodü. 
Sc'al é n purgatore, sintiarái por tres tan ch'ares 
brüj y fej me les ocajiuns injomades ia. 
Chëstes parores de Gejú ne pói nia ignoré. 
Chël che n'ó nia les aldí incö, messará indoman 
s'un sintí.                                Image

I periun do l'intenziun dl Papa 
tl mëis d'otober

I periun che nos credënc de tradiziuns religioses 
desvalies laurunse adöm por defëne y promöie 
la pesc, la iustizia y l'amur fredejin danter la jënt.

  Döt le bun a chi che complësc i agn d'otober

a San Martin
Fonjo Pedevilla nen complësc 84 ai 15
Giovanni Trebo (Tistler) nen complësc 94 ai 21
Hilda Sottara Clara nen complësc 84 ai 22
Giovanni Planatscher nen complësc 86 ai 24
Frida Craffonara Videsott nen complësc 86 ai 29
Martin Rives  nen complësc 91 ai 29

a Lungiarü
Angela Peccei Liotto nen complësc 88 ai 31

28.09.25
26a Domënia ia por l'ann C

De di migranc y di profugs

           Segra da San Martin
  Aniversar dla consacraziun dla dlijia
    

      degöna corona dan mëssa  (siur Klaus)
10.00 Gran Mëssa por la comunité

7.50 Corona  
8.15 Gran Mëssa por la comunité

              + + Pire y Angela Dapoz
dl ann + Ida Nagler

   + + Agostina Daporta y Maria Mischi

29.09.25 Michil, Gabriel y Rafael
Lönesc

30.09.25 
Dedolönesc
Iarone, Sofia

8.00 Mëssa     
en onú di S. Tarejia da Lisieux
por benefaturs y jënt tla Ciasa de Palsa

19.30 Sentada dl Consëi de Cöra

17.00 Corona tla capela de S. Ojöp Fr.

01.10.25 
Dedemesaledema
Tarejia da Lisieux, Roman

9.30 Mëssa      (siur Klaus)
por i maestri en ponsiun
de rengraziamënt

02.10.25   Agnui Custodi, Livin
Jöbia

19.00 Mëssa     
a d'intenziun

 

03.10.25
Pröm vëndres
Josef Mayr-Nusser, Ewald

18.30 Adoraziun chîta
19.00 Mëssa  

+ + de Franz y Marta Flöss

7.00 Adoraziun
7.30 Mëssa  

+ Sepl Clara, Sanví
+ + Beniamin y Angela Clara

04.10.25
Sabeda
Francësch d'Assisi, Damara

18.00 Prozesciun söl Tru de meditaziun
en onur de Sant Ojöp da Oies 

18.30 Mëssa prefestia       (don Marco)
        de rengraziamënt

+ Maria Burchia, Bregenz
vis y def. fam. Frida Videsott

05.10.25
27a Domënia ia por l'ann C

De dla jënt atempada

9.15 Prozesciun dl Rosare 
da dlijia ite dala Ciasa de Palsa

9  .30  Gran Mëssa tla Ciasa de Palsa
por la comunité  (siur Iaco Ploner)

              + Loise Ploner Unterweger

7.50 Corona  
8.15 Gran Mëssa por la comunité

              + Isidoro Clara dl Toch
+ Iarone Rungger

   + Emilia Nagler
+ Nisio Clara


